Fundargerð vinnufundar um starfsreglur fyrir hestaleigur 7. apríl 2016.
Matvælastofnun og Félag hrossabænda boðuðu forsvarsmenn hestaleiga á fund um sameiginlegar starfsreglur fyrir hestaleigur. Alls mættu um 20 manns.
Sveinn Steinarsson, formaður Félags hrossabænda, hóf fundinn með að fjalla um sameiginlega hagsmuni hrossabænda og hestaleiga.  Mikil aukning er í starfsemi hestaleiga um þessar mundir sem bæði kemur fram í að fyrirtækjum á þessu sviði fjölgar og og þau stækka. Meta þarf hversu marga hesta þarf fyrir starfsemi í ferðaþjónustu á komandi árum vegna endurnýjunar á hestakosti og viðbótar vegna aukinnar eftirspurnar. Mikilvægt að starfsemin standi undir raunkostnaði við ræktun, uppeldi, tamningu og þjálfun góðra hesta. Einnig er mikilvægt að koma á einhverskonar gæðastýringu sem tryggi velferð hesta og að upplifun ferðamanna stændist væntingar.
Sigríður Björnsdóttir, dýralæknir hrossasjúkdóma hjá Matvælastofnun, kynnti reglugerð um velferð hrossa með áherslu á þau atriði sem snerta hestaleigur sérstaklega. Þar ber helst að nefna tilkynningaskyldu til Matvælastofnunar umsokn.mast.is  og skyldu til að halda dagbók yfir notkun hestanna. Tilgangurinn er að treysta smitvarnir og viðbrögð við smitsjúkdómum og að auðvelda eftirlit með velferð hrossa. Dagbókin gegnir einnig hlutverki sem innra eftirlit fyrir starfsmenn hestaleiganna en almennt gildir að álag á hross má aldrei vera meira en þrek þeirra og annað líkamlegt ástand leyfir. Nánari útfærsla á dagbókinni og vinnureglum fyrir hestaleigur er nauðsynleg og mikilvægt að greinin sjálf hafi þar frumkvæði. Farið var yfir eftirlitshlutverk Matvælastofnunar, viðbrögð við frávikum og þau úrræði sem stofnunin hefur ef frávikin eru metin alvarleg. Ítarlega var farið yfir þörfina á að hestaleigur sendi öllum viðskiptavinum reglur um smitvarnir við bókanir ferða og gangi auk þess úr skugga um að þeir hafi fylgt þeim reglum við komuna. Upplýsingar um þessar reglur og bækling á rafrænu formi má finna á heimasíðu Matvælastofnunar, www.mast.is undir flipanum hestamenn. Öll fyrirtæki í hestatengdri ferðaþjónustu eru hvött til að hafa þennan bækling á áberandi stað á heimasíðum sínum en einnig er hægt að panta prentaðan bækling hjá stofnuninni. 
Jelena Ohm starfsmaður markaðsverkefnisins „Horses of Iceland“ kynnti verkefnið og það mikilvæga hlutverk sem hestaleigur gegna við að byggja upp og viðhalda jákvæðri ímynd hestakynsins. Upplifun ferðamanna þarf að standast væntingar viðskiptavinanna á allan hátt. Hestaleigur þurfa því að gera meira en að uppfylla lágmarksákvæði reglurgerða þegar starfsreglur eru settar. Í því sambandi var vakin athygli á þörf gæðastýringakerfi fyrir hestatengda ferðaþjónustu.
Að lokum kynnti Margrét Gunnarsdóttir vakstjóri hjá Íshestum starfsreglur sem Íshestar hafa unnið fyrir sína starfsemi.  Reglurnar eru vel upp settar og vandaðar og þannig mikilvæg fyrirmynd fyrir önnur fyrirtæki.

Líflegar umræður sköpuðust um framsöguerindin og næstu skref. Menn voru almennt sammála um að nýta bæri þá reynslu og þekkingu sem byggst hefur upp í rótgrónum fyrirtækjum, í bland við sjónarhorn þeirra sem koma nýir að greininni, til að vinna sameiginlegar starfsreglur og takast þannig á við þær áskoranir sem greinin stendur frammi fyrir. Framtak Íshesta var lofað og mikill vilji kom fram til að nýta þá vinnu til að útbúa sameiginlegan ramma fyrir starfsreglur íslenskara hestaleiga. 
Hestaleigur hafa ekki með sér samtök né sameiginlegan málsvara og rætt var hvort hægt væri að byggja upp slíkan hóp innan raða Félags hrossabænda. Nokkur hópur lýsti yfir áhuga á að vinna að málinum áfram og mun formaður Félags hrossabænda kalla hann saman. Aðrir, sem ekki höfðu tök á að mæta á fundinn, en hafa áhuga á að koma að vinnunni eru beðnir um að hafa samband við Svein Steinarsson í gegnum netfangið sveinnst@bondi.is .

